
33 Ja olbmuk oidne sin mannamen, ja ædnagak su dovdde; ja buok baikin si juolgalassi dokko viekkalegje, ja botte auddal go si, ja su lusa botte.

34 Ja Jesus skipast manai, ja ædnag olbmuid oini, ja vaimostes son njuorrani sin vuosstai, dastgo savcai lakkai si legje, gæin gæčče i læk; ja ollorak son riemai sin oapatet.

35 Ja go bæivve nokkagoattam jo læi, de su mattajægjek su lusa botte, ja celkke: dat baikke læ avden, ja bæivve nokkagođi jo.

36 Luoite sin vuolgget mannat dam guovlo daloidi ja sidaidi laibe aldsesek oasstet; dastgo sist i læk mikkege borramuššan.

37 Mutto son vastedi, ja sigjidi celki: addet di sigjidi borrat. Ja si sunji celkke: galggapgo mi vuolgget, ja guoft čuođe ruđain laibe oasstet, ja sigjidi borrat addet?

38 Mutto son sigjidi celki: galle laibe læ dist? vuolgget ja gæččat. Ja go isskam legje, de si celkke: vit, ja guoft guolaš.

39 Ja son gočoi sin buokaid čokkanet doki doki, dego bævddai, ruonas rasi ala.

40 Ja doki doki si čokkanegje, muttom doakkai čuotte, muttom doakkai vit loǥe.

41 Ja son valdi daid guoft laibid ja daid guoft guolačid, alme guvllui bajas gæčai, ja buristsivnedi daid; ja laibid son doagjali, ja addi mattajegjidassis, vai si olbmuidi daid addaši; ja daid guoft guolačid sigjidi buokaidi son juoǥadi.

42 Ja buokak borre ja gallanegje.

43 Ja guoft nubbe lokkai væddelittid si dievva

